
  
 
 

Ña̱ kuu yó ña̱ ná kunta̱a̱ ini yó ña̱ kúú xíꞌin yó 

 

Kixáá ntakani ini xa̱ꞌá iín ún, ra átu kúni̱ ún kuvi chikasi ún nuú̱ ún, ra kuvi kuni ún na̱xa ku̱va 

íntúꞌu koo ún, nta̱a ̱ntáa ka mií nu̱ú íntúꞌú koo ún, ra tuvi ún na̱xa ku̱va íntúꞌú koo ún, á nu̱ú tiayu̱ 

íntúꞌú ún á nu̱ú ñuꞌú, ra kixáá ntakiꞌin ta̱chí ún, ra nani iin naꞌá naꞌá ntákiꞌin ún ta̱chí ún xíni̱ ún 

na̱xa xáa̱ míí ta̱chí ini ún, ra tá xa̱ táva ún ta̱chí ún kuvi kuni ún na̱xa táva míí iín ún ta̱chí ra iin 

chí ntúva̱ꞌa ini ún, ra kuvi tu kuni ún na̱xa xínu xa̱ꞌá ún nu̱ú ñuꞌú. 

Ra túvi ún na̱xa xínu xa̱ꞌá ún nuú̱ ñuꞌú, na̱xa vee ún ña̱ íntúꞌu koo ún, xíni xíni ún na kúú ña̱ kúú 

xíꞌin xa̱ꞌá ún nani íntúꞌú koo ún, ra kuvi tu kuni ún na̱xa xínu siꞌi ún nuú̱ tiayu̱, kuvi kuni ún na kúú 

ña̱ ntóꞌo ntóꞌo siꞌi ún ña̱ íntúꞌu koo ún míí tákeꞌe, ra kuni tu ún na kúú ña ̱ntóꞌo sa̱tá ún ña̱ íntúꞌú 

koo ún míí nuú̱ tiayu̱ yóꞌo, ra kuntiéꞌe na kúú ña ̱kúú xíꞌin ti̱xín ún, ra átu túun íyo ña ̱xíniñúꞌu 

sántuvita ún ña̱. 

Ra nani tá ntákiꞌin ún ta̱chí ún xíꞌin táva ún ta̱chí ún kuntiéꞌe na kúú ña̱ kúú xíꞌin ntaꞌá ún, átu íyo 

ntakú ña̱ sántuvita ña̱, ra kuni na kúú ña̱ ntóꞌo ntóꞌo ña̱. 

Saá tu sántataya nu̱ú sóko ún, ra kuni na kúú ña̱ kúú xíꞌin su̱kún ún, ra saá tu ná koo taya nuú̱ 

ún, ná koo vita ña̱, ra tá nu̱ú ntíꞌi kuni na kúú ña ̱kúú ntiꞌi iín ún, na kúú ña ̱kúú ntiꞌi iín ún nani tá 

ntákiꞌin ún ta̱chí ún, ra tá xa̱ kíꞌin ún kuénta ña ̱xa̱ íyo ntúví ún kuvi kuna ún nu̱ú ún. 

 

 
 
 
 
 
 
 
 
 
 
 
 
 
 



  
 

 
 


